
Introduzzjoni

Alla ta’ l-Antik Testment huwa di7erenti mill-allat tal-popli li kienu jdawru l-poplu 
magħżul, għaliex fejn dawn l-popli jippruvaw joħolqu u jiltaqgħu ma’ l-allat tagħhom, 

4-A.T. naraw lil Alla joħloq id-dinja u lill-bniedem u jkun huwa nnifsu li jiltaqa’ mal-
bniedem, permezz ta’ rivelazzjonjiet u alleanzi, kif naraw 4-ewwel ħames kotba tal-Bibbja 

“JIEN LI JIEN” 

(il-Pentatewku). Dawn narawh 
2l-pattijiet li jagħmel Alla ma’ 
Noe`, ma’ Abraham u b’mod 
partikolari ma’ Mose`, 2l-
patt tas-Sinaj. Naraw lil Alla 
jkellem lill-profeti 2l-kuntest 
tal-istorja tal-poplu Lhudi kif 
naraw 2l-kotba Storiċi u dawk 
tal-Profeti. Fil-kotba tal-Għerf 
naraw l-Għerf innifsu bħala 
l-kelma u l-immaġni ta’ Alla: 
“Hu raġġ tad-dawl ta’ dejjem, 
mera bla tebgħa tas-setgħa 
ħaddiema ta’ Alla, u xbieha tat-
tjieba tiegħu” (Għerf 7:26). Il-
kitba apokalittika tikkoncentra 
mbagħad fuq r-rebħa ta’ Alla 
fuq l-għedewwa u l-ġudizzju 
tiegħu (ara Dan 18:18-27). Dan 
kollu juri li Alla ta’ Israel huwa 
Wieħed, Veru, Haj u Personali.
Għalhekk mela l-istorja tal-
Antik Testment hija fuq kollox 
l-istorja tal-poplu Lhudi li 
jagħmel kull sforz biex iwarrab 
l-idolu, l-alla falz, l-alla maħluq 
u jdur lejn dan Alla veru: “Ma 
jkollokx allat oħra għajri. La 
tagħmilx għalik suriet minquxa 
u ebda xbieha ta’ ebda ħaġa li 
hemm 2l-għoli tas-sema, jew 
isfel 4-art, jew 2l-baħar taħt 
l-art.” (Eż 20:3); “Nistmerru 
l-għoġol tiegħek, Samarija. 
Il-korla tiegħi xegħlet għalik. 
Kemm se jdumu ulied Israel, 
bla ħila li jissa7ew?”  (Hos 8:5).
   
L-‘Ismijiet’ ta’ Alla

Ir-Rivelazzjoni ta’ Alla nnifsu lil 
Mose` hija l-mument ċentrali u 
mill-iktar importanti 4-istorja 
tas-salvazzjoni: “Mose` reġa’ 
wieġeb: Ara, jiena mmur għand 
ulied Israel u ngħidilhom: ‘Alla 
ta’ missirijietkom bagħatni 
għandkom’, u huma jistaqsuni, 

‘X’jismu?’ Jiena xi ngħidilhom? 
Alla wieġbu: ‘Jien li Jien.” (Eż 
3:13-14). Dan l-isem misterjuż: 
“Eħjeh-Jaħweh”, “Jien li 
Jien”, insibuh 6823 darba 4-
A.T. L-ebda alla ta’ xi poplu 
ieħor ma ssejjaħ qatt b’ dan 
l-isem. Il-pronunċja ta’ dan 
il-isem ta’ Alla, jibqa’ dejjem 
misterjuż għall-istudjużi u dan 
għaliex irridu ni6akru dan 
l-isem ta’ Alla qatt ma kien 
jiġi ppronunċjat mill-poplu, 
ħlief darba 2s-sena f ’Jum 
l-Espjazzjoni, 2l-‘Yom Kippur’ 
mill-Qassis il-Kbir biss, meta 
liebes l-ilbiesi speċjali kien 
jidħol 2l-post il-qaddis (2s-
Sanctum Sanctorum, bil-lhudi: 
‘Qodesh Ha-Qodashim’, il-post 
l-iktar sigriet 2t-tempju) fejn 
kien hemm l-arka, it-tron ta’ 
Alla (il-magħqad jew is-siġġu 
tal-ħniena ta’ Alla, bil-grieg: 
‘hilasterion’). Hawnhekk biss 
u f ’dan il-jum biss, il-qassis il-
kbir jippronunċja l-isem sagru 
ta’ ‘Jahweh’. 
L-isem sagru kien jinkiteb biss 
bl-erba’ konsonanti tiegħu 
mingħajr il-vokali, JHWH 
(tetragrammaton) u min4ok 
l-isem ‘Jahweh’ kien jinqara 
bħala ‘Adonaj’ li j2sser ‘Mulej’, 
‘Sid’ (bil-grieg: ‘Kyrios’ kif 
insibu 2s-Settanta - LXX, it-
tradizzjoni griega ta’ l-A.T.). 
L-isem ta’ Adonaj ġej minn 
Adon. Fis-sinagoga kienu 
jitolbu lil Adon ‘olam, il-Mulej 
ta’ l-Univers.
Uħud mill-ismijiet ta’ Alla 
li niltaqgħu magħhom 4-
A.T. huma: ‘Yahweh Yireh’, 
Alla li jipprovdi;  ‘Yahweh 
Shalom’, Alla tas-Sliem; 
‘Yahweh Sabbaoth’, Alla tal-
Eżerċti; ‘Yahweh Raah’, Alla 

hu r-Ragħaj; ‘Yahweh Tsidkenu’, Alla 
l-ġustizzja tagħna; ‘Yahweh Rapha’, Alla 
li jfejjaq; ‘El-Elohim’, Is-Setgħani; ‘El 
Elyon’, Alla l-Għoli, isem antik ħafna 
ta’ Alla; ‘El Roi’, Is-Setgħani li jara; El 
Shaddai: Alla Setgħani:, Alla li jista’ 
kollox. Alla tal-Muntanja; ‘El Olam’, 
Alla ta’ dejjem; ‘El Elohe Israel’, Alla ta’ 
Israel; ‘El Qadosh’, Il-Qaddis ta’ Israel.
Bħalma qegħdin ninnotaw naraw 
hawnhekk żewġ tradizzjonjiet ta’ 
ismijiet ta’ Alla, waħda li tuża l-isem 
‘Yahweh’ u l-oħra li tuża ‘El’. Infatti 
t-tradizzjoni ‘Jahwista’ hija tas-sena 
1000 q.K. u ġejja min-naħa t’isfel tal-
Palestina, 2lwaqt li dik Eloista hija tat-8 
seklu q.K. u hija min-naħa ta’ Fuq. Dan 
l-isem ‘El’ kien it-terminu komuni għal 
alla għall-popli li kienu jgħixu ’l barra 
minn Israel. Fid-dinja semitika kemm 
ġewwa l-Feniċja u kemm f ’Kanaan dan 
kien l-alla ta’ l-allat.

It-Twemmin f ’Alla Wieħed

Ix-‘Shema Israel’, jiġi2eri l-Kredu lhudi 
(reċitat darbtejn kuljum), jistqarr li 
Alla huwa Wieħed: “Isma’, O Israel: 
Alla tagħna l-Mulej, il-Mulej waħdu.  
Ħobb, mela, lill-Mulej, Alla tiegħek, 
b’qalbek kollha, b’ruħek kollha u 
b’saħħtek kollha” (Dt 6:4-5). Huwa 
l-eqdem stqarrija tal-2di tal-Lhud. Ma’ 
dan it-twemmin il-Lhud jemmnu li 
Alla huwa Veru: “Imma l-Mulej tassew 
hu Alla: Alla ħaj u sultan ta’ dejjem. 
Għall-għadab tiegħu titriegħed l-art, u 
għall-qilla tiegħu l-ġnus ma ji2lħux.” 
(Ġer 10:10); huwa ukoll Traxxendenti: 
“Għax daqskemm huma ogħla 
s-smewwiet mill-art, daqshekk ieħor 
huma triqati ’l fuq minn triqatkom, 
u l-fehmiet tagħkom” (Is 55:9). Alla 
huwa Immanenti: “u l-ispirtu tiegħi, 
jibqa’ f ’nofskom: la tibżgħux!” (Hag 
2:5); huwa In2nit: “Kbir il-Mulej, 
ta’ min ifaħħru bil-bosta, bla tarf il-
kobor tiegħu” (Salm 145:3); huwa 

Etern: “Qabel ma twieldu 
l-muntanji, qabel ma tnisslu 
l-art u d-dinja, minn dejjem 
ta’ dejjem int, o Alla!” 
(Salm 90:2); Omnipreżenti: 
“Jista’ bniedem jistaħba 
2l-moħbiet, u jien ma 
narahx? – Oraklu tal-
Mulej – Ma nimliex jiena 
is-sema u l-art?…” (Ġer 
23:24). Alla hu Għajjur: 
“La tmilx quddiemhom: La 
tadurahomx għaliex jiena 
hu l-Mulej Alla tiegħek, 
Alla għajjur, li npatti 
l-ħażen tal-missirijiet fuq 
l-ulied sat-tielet u r-raba’ 
nisel lil dawk li jobogħduni; 
imma nagħder sa l-elf nisel 
lil min iħobbni u jżomm 
il-kmandamenti tiegħi” (Eż 
20:5-6). Dan ma j2ssirx li 
Alla huwa għajjur f ’sens 
negattiv, imma li huwa o;ż 
bl-imġiba ħażina tal-poplu.  
Huwa Alla Ġust: “Il-liġi 
tal-Mulej perfetta, u tagħti 
l-ħajja; ix-xhieda tal-Mulej 
hi sewwa, u tgħallem lil 
min ma jafx. Il-preċetti 
tal-Mulej dritti, u jferrħu 
l-qalb; il-kmandament tal-
Mulej sa2, u jdawwal il-
għajnejn” (Salm 19:8-9).
Fuq kollox Alla huwa 
Tajjeb: “Twajjeb ma’ 
kulħadd il-Mulej, tjubitu 
fuq kull ma għamel” (Salm 
145:9), u Hanin: “Jahweh! 
Jahweh! Alla li jagħder u 
jħenn; tqil biex jagħdab u 
kbir 2t-tjieba u l-fedelta`” 
(Eż 36:6). Alla hu ukoll 
Omnixxenti; Immutabbli; 
Liberu; Qaddis u Imħabba.
Alla ta’ l-Antik Testment 
huwa Missier (4-A.T. bħala 
Missier jinsab 15-il darba): 

“Bħalma jħenn il-missier 
għal uliedu, hekk iħenn 
il-Mulej għal min għandu 
l-biża’ tiegħu” (Salm 103:13) 
u ukoll huwa Omm: “Tista’ 
mara tinsa t-tarbija tagħha, 
u ma tħennx għal bin 
ġu<a? Imqar jekk din tinsa, 
jien ma ninsiek qatt” (Is 
49:15).
Il-Misteru ta’ Alla Trinitarju 
jinsab ukoll 4-Antik 
Testment, anzi insibuh 4-
ewwel vers tal-Bibbja: “Fil-
bidu Alla ħalaq is-sema u 
l-art; u kienet l-art taħwid 
u baħ; u d-dlam kien fuq 
wiċċ l-abissi u fuq wiċċ 
l-ibħra kien jittajjar riħ ta’ 
Alla” (Ġen 1:1-2; ara ukoll 
Eż 31:3 u Is 11:2). Naraw 
f ’din l-opra tal-ħolqien, it-
Tliet Persuni f ’Alla Wieħed, 
il-Missier li jaħlaq permezz 
tal-Kelma tiegħu (l-Iben), 
u l-Ispirtu s-Santu juri 
l-Holqien.

L-Arka, 
it-Tinda u t-Tempju

L-arka kienet ix-xbieha 
tal-presenza t’Alla meta 
l-poplu kien qed jiġġerra 
2d-deżert. L-arka kienet 
kaxxa ta’ l-injam tal-gażżi 
(injam tajjeb mil-Libanu li 
ma kienx imur bis-susa) u 
miksija bid-deheb. Kienet 
erba’ piedi twila u żewġ 
piedi u nofs wiesgħa u 
fonda. F’nofsha kien hemm 
kaxxa tad-deheb (bil-lhudi: 
kapporeth), il-post tal-
ħniena ta’ Alla, li 2ha kien 
hemm biċċiet tal-Liġi ta’ 
Mose, il-bastun ta’ Mose’ 
u bieqja bil-manna. Għal 

dawn ir-raġunijiet l-arka 
saret t2sser għall-poplu 
Lhudi il-presenza t’Alla. 
Meta l-poplu kien jieqaf 
2d-deżert, huwa kien ipoġġi 
din l-arka 2t-tabernaklu li 
kienet it-tinda (bil-lhudi: 
ha-mishkan – shekhinah, 
bil-latin: tabernaculum). 
“Kull meta Mose` kien 
jidħol 2t-tinda kienet 
tinżel kolonna ta’ sħab, u 
tieqaf 2l-bieb u titkellem 
ma’ Mose`” (Eż 33:9). Din 
it-tinda tal-laqgħa jew tal-
patt kienet il-post fejn Alla 
jiltaqa’ mal-poplu tiegħu. 
San Ġwann l-evanġelista 
2l-bidu tal-vanġelu tiegħu 
jgħidilna li Ġesù ġie 2d-
dinja u għammar fostna: 
“U l-verb sar bniedem u 
għammar fostna…” (Ġw 
1:14). Fl-oriġinal bil-grieg, 
litteralment naqraw li 
Ġesù ‘qiegħed it-tinda 
tiegħu fostna’ biex joqgħod 
magħna. 
Is-Sultan David xtaq jibni 
t-tempju bħala d-dar 
stabbilita lil Alla, għaliex 
huwa kellu dar taċ-ċedru u 
l-Mulej kellu biss it-tinda. 
Iżda t-tempju kellu jinbena 
minn ibnu Salamnun wara 
s-sena 1000 Q.K., fejn it-
tabernaklu ma baqax jeżisti 
għax l-arka ġiet imqegħda 
2t-tempju (bil-lhudi: ha-
miqdash) u “il-glorja (bil-
lhudi: kavod) tal-Mulej 
kienet mliet it-tempju.” (1 
Slat 8:11). It-tempju li ġie 
proprju mibni f ’dak il-post 
ta’ dik il-muntanja Morija 
fejn Abram kien ser jo7ri 
bħala sagri2ċċju lil Ibnu 
Isakk.

Konklużżjoni

Rajna mela li 4-A.T., Alla jieħu 
l-inizjattiva biex jidħol 2 djalogu 
ta’ mħabba mal-bniedem, ma’ 
poplu partikolari, il-poplu ta’ 
Israel. Naraw lil Alla li jaħlaq 
u jmexxi, Alla li hu Wieħed u 
mhux ħafna allat u fuq kollox 
Alla Ħaj li jippremja t-tajbin u 
l-ħżiena jieħdu l-kastig. Min-
naħa l-oħra l-poplu ħoloq 
ħwejjeġ li kienu jgħinuh biex 
ji6akar f ’din il-preżenza ta’ 
Alla.  Hekk insibu ‘it-tinda’ li 
matul il-mixja 2d-deżert kienet 
il-preżenza t’Alla fost il-poplu 
meħlus.  Meta mbagħad il-poplu 
Lhudi daħal 4-Art Imwiegħda, 
il-preżenza t’Alla kienet marbuta 
mat-tempju. Ma’ dan kollu 
t-tempju qatt ma kien l-unika 
espressjoni tal-preżenza divina 
għax 2l-fatt meta t-tempju 
kien imġarraf u l-poplu meħud 
4-eżilju ta’ Babilonja (il-kriżi 

tal-eżilju), il-poplu beda jagħraf 
li Alla mhux marbut ma’ xi 
post partikolari. Imbagħad 2l-
milja taż-żmenijiet ‘il-Verb sar 
bniedem’ u l-preżenza divina 
ħadet sura viżibbli ta’ bniedem, 
li hu xhieha ta’ Alla.  Għall-
kuntrarju tat-tempju Lhudi 
li ġġarraf tlitt darbiet, dan 
it-tempju l-ġdid ta’ Kristu ma 
jiġġarraf qatt.

“Mose` reġa’ wieġeb: 
Ara, jiena mmur 

għand ulied Israel u 
ngħidilhom: ‘Alla ta’ 

missirijietkom bagħatni 
għandkom’, u huma 
jistaqsuni, ‘X’jismu?’ 

Jiena xi ngħidilhom? Alla 
wieġbu: ‘Jien li Jien.”


